
NEAUTORIZIRANI TRANSKRIPT 
67. SJEDNICE PREDSTAVNIČKOG DOMA 

PRLAMENTARNE SKUPŠTINE BOSNE I HERCEGOVINE 
održane 30.9.2005.godine, sa početkom u 8:20 sati 

 
 

PREDSJEDAVAJUĆI 
NIKOLA ŠPIRIĆ 
 
 Otvaram 67. sjednicu Predstavničkog doma Parlamentarne skupštine BiH.  
 
 
/INTONIRANJE HIMNE/ 
 
 
 Dame i gospodo, pozdravljam sve prisutne poslanike i goste kao i 
predstavnike sredstava informisanja. Prema izvještaju službe imamo kvorum. Dakle, 
imamo 28 poslanika, dakle 9 iz RS, i 19 iz Federacije, što znači da imamo kvorum, 
možemo donositi punovažne i punopravne odluke.  
 
 Pravdanje da će odsustvovati sa današnje sjednice izvršio je gospodin Mirko 
Blagojević radi zdravstvenih problema, ostali nisu pravdali i očekujemo njihovo 
priključenje tokom zasjedanja sjednice. Doduše, gospodin doktor Abdulah Nakaš, 
Sead Avdić i doktor Lagumdžija su takođe se javili Kolegiju službi, Službi Kolegija 
tako da su i oni pravdali svoj izostanak i neće biti danas prisutni na ovoj sjednici. 
 
 Dame i gospodo poslanici, vi znate koje su okolnosti dikritrale danas 
zakazivanje sjednice, vezano za Zakon o odbrani i Zakon o služenju u Oružanim 
snagama BiH. Vi ste dobili predlog dnevnog reda u kojem su samo dvije tačke 
dnevnog reda, a to je Predlog zakona o odbrani BiH, drugo čitanje i Predlog zakona o 
službi u Oružanim snagama BiH, takođe drugo čitanje.  
 
 Nadam se da nemate predloga za dopunu dnevnog reda. Je li ima novih 
predloga? Nema. Tako smo se i dogovorili. Ja se zahvaljujem. Dakle, konstatujem da 
smo usvojili dnevni red. 
 
 Prva tačka dakle, 
 

1. Predlog zakona o odbrani Bosne i Hercegovine, u drugom čitanju, 
2. Predlog zakona o službi u Oružanim snagama Bosne i Hercegovine. 

 
Prelazimo na prvu tačku dnevnog reda, to je 
 
Ad.1. Predlog zakona o odbrani BiH, drugo čitanje 

 
 Potsjetit ću samo da je na 66. sjednici Predlog ovog zakona u prvom čitanju 
usvojen jednoglasno. U plenarnoj fazi imamo sljedeće amandmane, Klub poslanika 
HDZ-a Demokršćani podnio je 22 amandmana, Klub poslanika SDS-a podnio je 17 
amandmana, Klub poslanika SDS – Mješoviti klub SP RS nezavisni poslanici, 
poslanik PDP-a podnijeli su 7 amandmana, gospodin Mirsad Ćeman podnio je 4 

amandmana, Milorad Živković podnio je 17 amandmana i gospođa Dušanka Majkić 
podnijela je 1 amandman. 
 
 Svi ovi amandmani podneseni su pozivom na član 94. stav 2 Poslovnika, što 
znači da ih poslanici ponovo žele braniti u plenarnoj fazi. Gospodin Momčilo 
Novaković, podnio je 2 amandmana pozivom na član 9. stav 3, znači odnose se na 
nove aspekte vezano za Zakon o odbrani. 
 
 Potsjećam vas da je nadležna komisija usvojila 8 amandmana koji su postali 
sastavni dio zakona i sadržani su u izvještaju nadležne komisije koji vam je 
dostavljen. Služba je napravila pregled amandmana koji su podneseni u plenarnoj fazi, 
po redoslijedu članova Prijedloga zakona. Vi ste taj pregled dobili na vaše klupe, jer 
će nam to omogućiti da se lakše izjašnjavamo o amandmanima na pojedine članove 
zakona. 
 
 Dame i gospodo, želim takođe da vas informišem da smo pre ovog zasjedanja 
održali Kolegij u proširenom sastavu, gdje smo pokušali sa liderima klubova, 
predsjednicima klubova da postignemo dogovor da vidimo da li je moguće da se 
odustane od nekog od amandmana koje su klubovi podnijeli. I, moram da kažem, da 
nismo postigli saglasnost. U međuvremenu, imam informaciju da je sobzirom da je u 
zakonu definisana nadležnost Predsjedništva BiH kada je odbrana u pitanju, da je 
postignut dogovor koji bi mogao relaksirati dio podnesenih amandmana u ime nekih 
klubova, pokušao sam sa liderima klubova da vidim da li ćemo početii odmah 
izjašnjavanje o amandmanima a stalo nam je jako, jako nam je stalo da danas ovaj 
zakon i ovaj zakon o služenju u Oružanim snagama donesemo konsenzusom  jer bi to 
bila najsnažnija poruka građanima BiH, domaćoj i međunarodnoj javnosti i zato ne 
treba danas štediti vrijeme, praviti pauze u smislu postizanja punog kompromisa da bi 
smo došli do zakona konsenzusom. Ukoliko cijenite da bi ovaj sporazum koji u 
Predsjedništvu još treba da se verifikuje, dođe na sto liderima klubova, olakšao 
izjašnjavanje o amandmanima ... bi on rezultirao da pojedini klubovi povuku dio 
amandmana, ja mislim da bi možda vrijedilo napraviti pauzu dok lideri klubava taj 
sporazum dobiju, pa da nastavimo sa radom. Nemam informaciju kada bi smo mogli 
imati ovaj sporazum na klupama, a zato pitam da li je on neophodan da bi smo počeli 
izjašnjavanje o amandmanima.  
 

Ako mislite, gospodin Momčilo Novaković, 
 
MOMČILO NOVAKOVIĆ 
 
 Gospodine predsjedavajući, gospodine ministre, gospodine kopredsjedavajući 
Komisije za reformu odbrane, uvažene kolege poslanici, na sjednici Komisije, 
Zajedničke komisije za odbrambenu i bezbjednosnu politiku i kontrolu rada itd. kako 
se ona već zove, jedan od zahtjeva i moj i Kluba SDS-a je bio da se član 57. definiše 
na drugačiji način ili da do završetka procedure usvajanja zakona dobijemo sporazum 
od Predsjedništva koji u skladu sa postojećim članom 57. definiše oznake, datume, 
dakle obilježja pješadijskih pukova. Sobzirom da do ovog momenta mi nemamo taj 
sporazum, iako imamo određene informacije da bi do sporazuma, odnosno da je do 
sporazuma došlo usmeno ali da nije potpisan i da bi mogaoo biti potpisan jutros, mi 
smatramo da se o ovom članu, o ovom amandmanu, ne treba izjašnjavati dok ne 
dobijemo sporazum. Ukoliko ne dobijemo sporazum, onda je nakon toga neophodno 

izjašnjavanje o amandmanu ali prije toga ja ću tražiti pauzu, sobzirom da ima više 
amandmana na član 57. između različitih klubova itd. i da je onda neophodno na 
kraju, krajeva mi da sjednemo i da vidimo šta je od toga prihvatljivo za sve, ne samo 
za klubove koji su predložili amandmane, nego i za one klubove koji nisu predložili 
amandmane a koji mogu na to uticati. Hvala. 
 
NIKOLA ŠPIRIĆ 
 
 Zahvaljujem. Čini mi se da je ovo i pomoć. Dakle, ja predlažem da radimo, da 
se izjašnjavamo o amandmanima, a da klubovi kažu na kojem amandmanu  insistiraju, 
da se sačeka izjašnjavanje, dok dobijemo taj sporazum, da ne gubimo vrijeme.  
 
 Ja vas molim, čitat ćemo dakle amandmane na članove zakona onako kako su 
predloženi, molim lidere klubova koji su predložili amandmane da prije izjašnjavanja 
ću pitati da li slučajno odustaju od amandmana. 
 
 Dakle, amandman I Klub zastupnika HDZ-Demokršćani.  

Da li tražite da se izjašnjavamo o amandmanu? 
 
MARTIN RAGUŽ 
 Ovo je bio amandman prihvatljiv i za predlagača, da znate samo. 
 
NIKOLA ŠPIRIĆ 
 
 Znači izjašnjavamo se o amandmanu, nema odustajanja.  
 
 Molim vas pripremite se za glasanje. 
 Glasajte sad. 
 Molim vas da ubacite kartice, biće samo tehničko glasanje. Dakle, 
ponovićemo, pripremite se za glasanje. 
 
 Glasajte sad. 
 Za 14, protiv 26, uzdržanih nema. Nema ni entitetsku ni ukupnu većinu. 
Dakle, amandman I Klub poslanika HDZ-Demokršćani, nije prihvaćen. 
 
 Prelazimo na amandman I Kluba poslanika SDS-a.  
 Da li tražite da se sad izjašnjavamo? Nema potrebe da čeka sporazum ovaj 
amandman. 
 
 Pripremite se za glasanje. 
 Glasajte sad. 
 Za 9, protiv 15, 4 uzdržana, konstatujem da nema. Tražite da se ponovi 
glasanje.  

Molim vas da provjerite kartice i da glasate, neće biti ništa na silu. 
 
Pripremite se za glasanje, znam da je rano ali nemojte spavati. 
Glasajte sad. 
Za 11, protiv 16, uzdržana 4. Nemamo većinu, ni entitetsku ni ukupnu  većinu. 

Amandman I nije prihvaćen. 

Prelazimo na amandman I Klub poslanika SDS-Mješoviti klub poslanika, 

poslanika PDP-a Predstavničkog doma Parlamentarne skupštine. 
 
Pripremite se za glasanje. 
Glasajte sad. 
Za 13, protiv 16, suzdržana 3. Nemamo većinu, nemamo ni ukupnu ni 

entitetsku većinu.  
Konstatujem da amandman I na član 2. Klub poslanika SDS-Mješoviti klub 

poslanika i poslanik PDP-a, nije prihvaćen. 
 
Prelazimo na amandman II, Klub zastupnika HDZ-Demokršćani. 
Pripremite se za glasanje. 
 
Glasajte sad. 
Za 10, protiv 16, 3 uzdržana.  
Dakle, konstatujem da nemamo ni ukupnu većinu ni entitetsku većinu i da 

amandman II Klub poslanika HDZ-Demokršćani nije prihvaćen. 
 
Prelazimo na amandman II gospodina Mirsada Ćemana. 
Pripremite se za glasanje. 
 
Glasajte sad. 
Dakle, za 7, protiv 22, 3 suzdržana. 
Nemamo ukupne većine i nemamo entitetske većine. Konstatujem da 

amandman II gospodina Mirsada Ćemana nije prihvaćen. 
 
Prelazimo na izjašnjavanje o amandmanu I gospodina Milorada Živkovića. 
 
Pripremite se za glasanje. 
Glasajte sad. 
Dakle, 15 za, protiv 12, suzdržanih 5. Imamo većinu, nemamo entitetsku 

većinu iz Federacije. Usaglašavanje. 
 
Idemo glasati dakle, sad se izjašnjavaju samo oni koji su protiv. 
Pripremite se za glasanje.  
Ko je protiv neka glasa iz Federacije? 
Protiv 11. 
Dakle, nema entitetske većine. 
Amandman I gospodina Živkovića je prihvaćen. 
 
Evo, hoćete da ponovimo glasanje? 
Molim vas lijepo, pripremite se za glasanje. Ja vas molim sve će biti 

demokratski. 
Pripremite se za glasanje. 
Glasajte sad. Pardon, ponovićemo glasanje, ide, ide samo malo strpljenja. 
Dakle, pripremite se za glasanje. 
Glasajte sad. Glasaju samo oni koji su protiv iz Federacije. 
Pa dajte molim vas, nemojte da sad ponavljamo koliko ima poslanika. 

Možemo i to uraditi, nije problem.  

 Molim vas lijepo, pripremite kartone. Pa ljudi traže ponovo glasanje. Mora sve 
biti demokratski.  

Molim, kartone, ko je protiv iz Federacije, koje protiv iz Federacije da digne 
karton? 

Molim službu, izvještaj. 
11 protiv.  
Dakle, prihvaćen je amandman I gospodina Živkovića, jer nema 2/3 protiv. 
 
Prelazimo na amandman II Kluba poslanika SDS. Odustaje. Zahvaljujem 

kolegi Novakoviću i mislim da je ovo takođe dobar doprinos da se izjasnimo o 
amandmanima. 

 
Amandman II gospodina Milorada Živkovića. 
Pripremite se za glasanje. 
 
Glasajte sad. 
Dadkle, 15 za, 15 protiv, suzdržana 2. 
Nema entitetske većine, nema ni ukupne većine.  
Dakle, amandman II gospodina Živkovića nije prihvaćen. 
 
Prelazimo na amandman III  Kluba poslanika SDS-a. 
Pripremite se za glasanje. 
 
Glasajte sad. 
Za 14, protiv 17, uzdržan 1.  
Nemamo većine, ni entitetske ni ukupne većine.  
Dakle, konstatujem da amandman III Kluba SDS-a nije prihvaćen. 
 
Prelazimo na amandman I gospodina Mirsada Ćemana.  
 
 

BRANKA TODOROVIĆ 
Amandman na član 10. Klub poslanika SDS Mješoviti klub 
 

MARTIN RAGUŽ  
Ne, po redu idemo 

 
NIKOLA ŠPIRIĆ 
 

Pa idemo po redu i molim vas da pratite. Amandman I gospodina Mirsada 
Ćemana iza člana, 
 
ŠEFIK DŽAFEROVIĆ 
 Nije amandman I, amandman III 
 
NIKOLA ŠPIRIĆ 
 
 Amandman III Kluba poslanika SDS-a nije prošao. I dalje, amandman I 
gospodina Mirsada Ćemana. Molim vas lijepo imamo svi isti tekst, pratite. 

 Pripremite se za glasanje. 
 Glasajte sad. 
 Za 7, 23 protiv, suzdržana 2. 
 Dakle, nemamo većine ni entitetske ni ukupne.  
 Konstatujem da amandman I gospodina Mirsada Ćemana, nije prihvaćen. 
 
 Prelazimo na amandman IV Kluba poslanika SDS. 
 Pripremite se za glasanje. 
 
 Glasajte sad. 
 Za 13, protiv 16, 2 suzdržana. Nemamo većine i nemamo entitetske većine. 
Konstatujem da amandman IV Kluba poslanika SDS, nije prihvaćen. 
 
 Prelazimo na amandman II Kluba poslanika SDS Mješoviti klub poslanika, 
poslanik PDP-a. 
 Pripremite se za glasanje. 
 Glasajte sad. 
 14 za, 16 protiv, 2 suzdržana. Nema većine, nema entitetske većine. 
 Konstatujem da nije prihvaćen amandman II Kluba poslanika SDS Mješoviti 
klub, poslanik PDP-a. 
 Prelazimo, amandman III Klub poslanika HDZ-Demokršćani. 
 Pripremite se za glasanje. 
 
 Glasajte sad. 
 Za 13, protiv 14, suzdržana 4. 
 Konstatujem da nije prihvaćen ovaj amandman III, Klub zastupnika HDZ-
Demokršćani. 
 
 Prelazimo na amandmadn IV Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Konstatujem 14 za, 14 protiv, 3 suzdržana, da nije prošao ovaj amandman IV 
Kluba zastupnika HDZ-Demokršćani. 
 
 Prelazimo na amandman V Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Tražite da se ponovi glasanje.  
 
 Molim vas, pripremite se za glasanje. 
 Glasajte sad. 
 Za 14, protiv 15, suzdržana 3. 
 Konstatujem da ovaj amandman nije imao ukupnu većinu ni entitetsku većinu. 

 Prelazimo na amandman III gospodina Milorada Živkovića. 
 Pripremite se za glasanje. 
 
 Glasajte sasd. 
 Za 9, protiv 14, uzdržana 3. 
 Konstatujem da amandman gospodina Milorada Živkovića, amandmadn III 
nije prihvaćen. 
 
 Amandman VI Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Za 12, protiv 16, suzdržana 3. 
 Konstatujem da ovaj amandman III Klub zastupnika KHZ-Demokršćani, nije 
prihvaćen. 
 
 Prelazimo na izjašnjavanje o amandmanu VII Klub zastupnika HDZ-
Demokršćani. 
 Pripremite se za glasanje. 
 
 Glasajte sad. 
 Za 12, protiv 16, 4 suzdržana. 
 Konstatujem da amandman VII Klub zastupnika HDZ-Demokršćani, nije 
prihvaćen. 
 
 Prelazimo na izjašnjavanje o amandmanu VIII Kluba zastupnika HDZ-
Demokršćani. 
 Pripremite se za glasanje. 
 
 Glasajte sad. 
 Za 12, protiv 14, suzdržana 4. 
 Konstatujem da amandman VIII Klub zastupnika HDZ-Demokršćani, nije 
prihvaćen. 
 
 Prelazimo na amandman IX Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Za 11, protiv 15, uzdržanih 5. 
 Konstatujem da ni ovaj amandman Kluba zastupnika HDZ-Demokršćani nije 
prihvaćen. 
 
 Prelazimo na izjašnjavanje o amandmanu V Kluba poslanika SDS-a. 
 Pripremite se za glasanje. 
 Glasajte sad. 
 Za 12, protiv 16, 3 suzdržana. 
 Konstatujem da amandman V Kluba poslanika SDS-a, nije prihvaćen. 

 Prelazimo na izjašnjavanje o amandmanu VI Kluba SDS-a.  
 Pripremite se za glasanje. 
 
 Glasajte sad. 
 Dakle, za 12, protiv 14, uzdržana 4. 
 Konstatujem da amandman VI Klub poslanika SDS-a, nije prihvaćen. 
 
 Prelazimo na izjašnjavanje o amandmanu XI Klub zastupnika HDZ-
Demokršćani.  

A pardon, pardon, amandman X Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Za 11, protiv 16, suzdržana 4. 
 Dakle, konstatujem da amandman X Klub zastupnika HDZ-Demokršćani, nije 
prihvaćen. 
 
 Prelazimo na amandman XI Kluba zastupnika HDZ-Demokrišćani. 
 Gospodin, ja mislim da može, Filip Andrić, izvolite. 
 
FILIP ANDRIĆ 
 
 Zahvaljujem gospodine predsjedatelju, poštovane kolege zastupnici, ja se 
uistinu ispričavam, nisam imao namjeru diskutirati, sobzirom da je velik broj 
amandmana i sobzirom da vidimo kako ide glasovanje to po inerciji ili je 14:13, 
14:14, 16:11, ja sam kod ovog amandmana htio kolegama skrenuti pozornost, da 
pročitate ovaj amandman. Ovde se radi u biti o uvođenju institucije jednakopravnosti 
naroda i na najvišoj razini u našoj budućoj vojsci. Ja mislim da je ovo izuzetno bitan 
amandman, da oni koji su pripremali zakon, da su možda previdom ili možda ne znam 
ni ja na koji način pa nisu to ranije ugradili, mi smo to primjetili i intervenirali smo 
ovdje. I, stoga vas molim da podržite ovaj amandman, da ne bi otišao po inerciji 14:13 
kao ovi do sada. Zahvaljujem. 
 
NIKOLA ŠPIRIĆ 
 
 Zahvaljujem kolegi Andriću. Ne javlja se niko više za riječ. Ja vas molim, ako 
neko ima potrebu dakle, mislim da ne treba o svim amandmanima govoriti ali kako 
smo se i dogovorili. 
 
 Pripremite se za glasanje. 
 Glasajte sad. 
 Za 15, protiv 15, uzdržana 2. 
 Dakle, konstatujem da amandman XI Klub zastupnika HDZ-Demokršćani, 
nije prošao. 
 Prelazimo na amandman IV gospodina Milorada Živkovića. 
 Pripremite se za glasanje. 
 
 Glasajte sad. 
  Dakle za 13, protiv 14, uzdražn 1. 
 Konstatujem da amandman IV gospodina Živkovića, nije  prihvaćen. 

 Prelazimo na amandman VII Kluba poslanika SDS. Tražite ponovo glasanje o 
čemu? 
 Ponavljamo glasanje dakle, vraćamo se na amandman IV gospodina Milorada 
Živkovića. 
 Pripremite se za glasanje. 
 
 Glasajte sad. 
 Za 13, protiv 14, uzdržanih nema. 
 Dakle, konstatujem da nije ponovo prihvaćen amandman IV gospodina 
Milorada Živkovića.  
 Molim vas da vodite računa da ne ponavljamo glasanje. 
 
 Prelazimo na amandman VII Kluba poslanika SDS. 
 Pripremite se za glasanje. 
 
 Glasajte sad. 
 Za 11, protiv 16, 3 suzdržana. 
 Konstatujem da amandman VII Kluba poslanika SDS-a, nije usvojen. 
 
 Prelazimo na amandman XII Klub poslanika, Kluba zastupnika HDZ-
Demokršćani. 
 Pripremite se za glasanje. 
 
 Glasajte sad. 
 Za 12, protiv 15, 4 suzdržana. 
 Konstatujem da amandman XII Klub zastupnika HDZ-Demokrišćani, nije 
prihvaćen. 
 
 Prelazimo na amandman III Klub poslanika SDS Mješoviti klub poslanika, 
poslanika PDP-a. 
 Pripremite se za glasanje. 
 
 Glasajte sad. 
 Je li ovo amandman koji treba čekati sporazum ili nije? 
 Za 11, protiv 16, uzdržana 3. 
 Konstatujem da amandman III Klub poslanika SDS Mješoviti klub poslanika 
PDP-a, nije prihvaćen. 
 
 Idemo na amandman V gospodina Milorada Živkovića. 
 Pripremite se za glasanje. 
 
 Glasajte sad. 
 Za 11, protiv 16, 5 uzdržanih. 
 Konstatujem da amandman V gospodina Milorada Živkovića, nije prihvaćen. 

 Idemo na amandman XIII Klub zastupnika HDZ-Demokršćani. 
 Pripremite se za glasanje. 
 
 Glasajte sad. 
 Za 12, protiv 17, uzdržana 2. 
 Konstatujem da amandman XIII Klub zastupnika HDZ-Demokršćani nije  
prihvaćen. 
 
 Prelazimo na amandman I Momčila Novakovića, u skladu sa članom 94. stav 
3 Poslovnika u odnosu na stav 2 člana 34. 
 Pripremite se za glasanje. 
 
 Glasajte sad. 
 Za 9, protiv 16, 5 suzdržanih. 
 Konstatujem dakle, da amandman I gospodina Momčila Novakovića, nije 
prihvaćen. 
 
 Prelazimo na amandman VI gospodina Milorada Živkovića. 
 Pripremite se za glasanje. 
 
 Glasajte sad. 
 Za 19, protiv 13, uzdržanih 0. 
 Imamo ukupnu većinu, nemamo većinu iz Federacije. 
 
ŠEFIK DŽAFEROVIĆ 
 Tražim da se ponovi glasanje i tražim riječ. 
 
NIKOLA ŠPIRIĆ 
 Molim da se ponovi glasanje,  
 
ŠEFIK DŽAFEROVIĆ 
 Tražim riječ prije toga. 
 
NIKOLA ŠPIRIĆ 

Izvolite. Samo malo, završili smo glasanje, samo da, moramo ponoviti  
 
ŠEFIK DŽAFEROVIĆ 
 
 Dakle, poštovane koleginice i kolege, dakle ovo je jedna od bitnih pitanja koje 
se tiče veličine buduće rezerve u BiH, i oko ovog pitanja se puno da ne kažem, 
natezalo, da ne upotrijebim drugi izraz kao što je gospodin, jedan gospodin na  prošloj 
sjednici upotrijebio ovaj izraz. Ovde je u pitanju dakle, da li će rezerva biti 50% ili do 
50%. Oko toga su se vodile mučne rasprave i ovo je vrlo važna i ozbiljna stvar od 
koje će zavisiti zapravo suština zakona. Ja vas na to samo upozoravam.  
 
NIKOLA ŠPIRIĆ 
 
 Zahvaljujem kolegi Džaferoviću.  

Idemo ponoviti glasanje, entitetsko dakle, glasa Federacija, iz Federacije ko je 
protiv.  

ŠEFIK DŽAFEROVIĆ 
 Ne, ne ponovo glasanje. 
 
NIKOLA ŠPIRIĆ 
 
 Traži ponovo glasanje. Može, ponavljamo glasanje. Samo malo, sve će biti 
demokratski, ne može ništa na silu u Parlamentu. 
  
 Ponavljamo glasanje. 
 Glasajte sad. 
 Traži ponovno glasanje Filip Andrić. Molim vas vodite računa o registriranju. 
 Ponavljamo glasanje. 
  
 Pripremite se. 
 Glasajte sad. 
 Za 17, protiv 14, 1 suzdržan. 
 Konstatujem da imamo većinu, nemamo entitetske većine. 
 
 Pitam iz Federacije, ko je protiv? 
 Pripremite se za glasanje. 
 Glasajte sad. 
 Protiv 12, nema dvotrečinsku većinu.  

Konstatujem da je amandman VI gospodina Milorada Živkovića, prihvaćen. 
 
Amandman VIII Kluba poslanika SDS-a. Isti, povlačite amandman. 

Zahvaljujem. 
 
Prelazimo na izjašnjavanje o amandmanu VII doktora Milorada Živkovića. 
Pripremite se za glasanje. 
 
Glasajte sad. 
Za 13, protiv 16, uzdržana 3. 
Konstatujem da amandman VII gospodina Milorada Živkovića nije prihvaćen. 
 
Prelazimo na amandman IX Kluba poslanika SDS. 
Pripremite se za glasanje. 
 
Glasajte sad. 
Dakle za 10, protiv 17, 3 suzdržana. 
Konstatujem dakle, da nije prihvaćen amandman IX Kluba poslanika SDS. 
 
Prelazimo na amandman III gospodina Mirsada Ćemana. 
Pripremite se za glasanje. 
 
Glasajte sad. 
Za 7, protiv 23, suzdržana 2. 
Konstatujem da amandman III gospodina Mirsada Ćemana nije prihvaćen. 

Prelazimo na amandman XIV Klub zastupnika HDZ-Demokršćani. 
Pripremite se za glasanje. 
 
Glasajte sad. 
Za 10, protiv 17, 5 suzdržanih. 
Dakle, konstatujem da amandman XIV Klub zastupnika HDZ-Demokršćani, 

nije prihvaćen. 
 
Prelazimo na amandman X, Klub poslanika SDS i amandman VIII gospodina 

Milorada Živkovića. 
Pripremite se za glasanje. 
 
Glasajte sad. 
Ukupno za 13, protiv 17, 1 suzdržan. 
Konstatujem da amandman dakle Kluba SDS i amandman VIII gospodina 

Živkovića, nije prihvaćen. 
 
Prelazimo na amandman XI, Kluba poslanika SDS. 
Pripremite se za glasanje. 
 
Glasajte sad, amandman XI Kluba SDS-a. 
Dakle za 14, protiv 17, uzdržana 2. 
Konstatujem dakle, da amandman XI Kluba poslanika SDS-a, nije prihvaćen. 
 
Prelazimo na amandman XV, Klub zastupnika HDZ-Demokršćani, pre toga 

riječ traži gospodin Martin Raguž, zamnjenik predsjedavajućeg, izvolite. 
 
MARTIN RAGUŽ 
 
 Dame i gospodo, uvaženi zastupnici, poštovani supredsjedatelji, ministri, 
uvaženi gosti, dakle poštujem ovo što radimo racionalno i evo vidimo kako smo i 
razgovarali prošli put, dovest ćemo posao korektno do kraja i držimo se onog 
dogovora da ne interveniramo ovaj, osim za negdje gdje postoji poseban interes. Ja 
mislim da je ovo amandman koji značajno poboljšava tekst zakona i u stvari u prilog 
depolitizaciji Vojske i Oružane sile BiH i čudi me da predlagač nije sukladno 
standardima inače u demokratskim zemljama već akceptirao ovaj amandman i 
prihvatio ga. Jer, zaštita ustavnog poretka, mijenjanje ustavnog poretka je u 
nadležnosti institucija, odnosno Parlaemntarne skupštine BiH i ovaj, mislim da postoji 
dovoljno razloga da se ovaj naš amandman prihvati. 
 
NIKOLA ŠPIRIĆ 
 
 Zahvaljujem gospodinu Ragužu.  
 Idemo na izjašnjavanje. 
 
 Pripremite se za glasanje. 
 Glasajte sad. 
 Za 15, protiv 17, uzdržan 1. 
 Konstatujem da amandman XV, Klub zastupnika HDZ-Demokršćani, nije 
prihvaćen. 

 Prelazimo na amandman IX gospodina Milorada Živkovića. 
 
MARTIN RAGUŽ 
 Što više argumenata, veći je otpor 
 
NIKOLA ŠPIRIĆ 
 
 Pripremite se za glasanje. 
 Glasajte sad. Amandman IX gospodina Živkovića, pre izjašnjavanja, molim, 
izvolite.  
 
 Dakle, riječ ima gospodin Novaković. 
 
MOMČILO NOVAKOVIĆ 
 
 Zahvaljujem gospodine predsjedavajući, sobzirom da se amandman IX 
gospodina Živkovića, a onda dalje nekoliko amandman Kluba SDS-a, Mješovitog 
kluba, Kluba HDZ-a i Demohrišćana, odnose na istu problematiku. Znači odnose na 
potpuno istu problematiku, mi imamo sada svije mogućnosti. Jedna je da prskočimo 
ovaj dio, dakle i nastavimo sa izjašnjavanjem o ostalim amandmanima i druga, da 
napravimo pauzu prije nastavka uopšte izjašnjavanja. Dakle, što se mene tiče, meni je 
prihvatljiva i jedna i druga varijanta. Evo, Kolegij, dajem Kolegiju da on odluči šta je 
u ovom momentu ovaj, što se tiče procedure i zakona itd. šta je prihvatljivije.  
 
NIKOLA ŠPIRIĆ 
 
 Ja vas molim da budemo samo racionalni. Pokušat ću dati objašnjenje. Dakle, 
mi smo rekli da ono što mislite da može biti vezano za sporazum, da se ne 
izjašnjavamo. Dakle, predladgači moraju reći, tražim da sačeka ili tražim da se 
izjašnjva. Dakle, predkagači moraju znati šta im je to vezano za to. Ja ne znam. Dakle, 
a izjašnjavat ćemo se do kraja. Predlagač može da kaže, čekam sporazum da bi se 
izjasnilo o ovom amandmanu.  
 Pitam gospodina Živkovića, dakle, ići ćemo dalje da bi smo bili racionalni. 
 
MOMČILO NOVAKOVIĆ 
 Ja tražim pauzu prije izjašnjavanja gospodina Živkovića. 
 
NIKOLA ŠPIRIĆ 
 Pa, prvo da vidimo da li traži da se izjašnjavamo o amandmanu, samo malo da 
riješimo to.  
 
MOMČILO NOVAKOVIĆ 
 
 Ali to nema veze, kad ja tražim pauzu, vi ste dužni da mi date pauzu bez 
obzira da li kolega misli da se izjašnjavamo ili ne izjašnjavamo. 
 
NIKOLA ŠPIRIĆ 
 Koliku pauzu tražite? 

MOMČILO NOVAKOVIĆ 
 Tražim pola sata pauze. 
 
NIKOLA ŠPIRIĆ 
 
 Nemojte pola sata. Ja vas molim dakle ako vam treba da se o ovim 
amandmanima, nemojte. Pola sata pauze. Izvolite pola sata. Samo malo, da kolega 
Živković, njegov je amandman kaže šta misli. Malo strpljenja jedni prema drugim, 
molim vas. 
 
MILORAD ŽIVKOVIĆ 
 
 Uvaženi predsjedavajući, dame i gospodo, na Kolegiju sam predlagao da prije 
izjašnjavanja o amandmanima, još jednom sa ministrom sjednemo, da vidimo koji 
amandmani još uvijek mogu da prođu i da ne prođu. Iz tog razloga ne bi došlo u ovu 
situaciju. I sada molim, da ministar u ovoj pauzi sjede sa nama, da vidimo kako 
možemo doći do rješenja. Hvala. 
 
NIKOLA ŠPIRIĆ 
 
 Pola sata pauze. Iskoristite predsjednici klubova, zajedno sa mnom i sa 
ministrom, da vidimo šta hoćete, eto. 
 
/PAUZA/ 
 
 Da nastavimo sa radom. Ja vam se zahvaljujem na strpljenju koje ste pokazali 
ali mislim da se svako strpljenje u ovoj demokratskoj borbi isplati na kraju. Želim da 
vas dakle informišem da smo imali dakle sjednicu Kolegija, Proširenog kolegija dakle 
predstavnike klubova, čekali smo naravno stav Predsjedništva vezano za ono što bi 
moglo biti vezano za ove amandmane o kojima se trebamo izjašnjavati, ali smo isto 
tako na Proširenom kolegiju postigli sporazum da ispoštujemo politički dogovor na 
kojem se dugo radilo, da bi se došlo do Prijedloga zakona o odbrani i službama u 
Oružanim snagama, razgovarali smo naravno i o amandmanu koji po procjeni 
Zajedničke komisije koja je radila na reformi odbrane ovde, a derogira princip onaj 
koji je postignut u dogovoru. U tom smislu mi iz Kolegija predlažemo iako to nije 
uobičajeno, da amandman VI gospodina Milorada Živkovića stavimo ponovo na 
izjašnjavanje. 
 
 Ali isto tako, dame i gospodo, nakon sporazuma koji smo dobili iz 
Predsjedništva, vas molim koji ste uložili amandmane da date doprinos, da povučemo 
amandmane kako bi smo se mogli izjasniti o zakonu.  
 
 Iz tih razloga smo i učinili dobar gest, da vratimo ovaj amandman kako bi smo 
stvorili raspoloženje da dođemo do jednog i do drugog zakona. Ne tražim da se 
posebno izjasnite. Na svakom amandmanu ću pitati da li se amandman povlači ili ne i 
tako ćemo posao dovesti do kraja. 
 
 Dakle, stavljam predlog Kolegija na glasanje, da se ponovo izjasnimo o 
amandmanu VI gospodina Milorada Živkovića.  
 Momo Novaković traži riječ, izvolite. 

MOMČILO NOVAKOVIĆ 
 
 Gospodine predsjedavajući, uvažene kolege, ja sam dobio informaciju da je 
potpisan sporazum i naravno nadam se da neće ovo moje sada što ću reći biti 
pogrešno shvaćeno. Ja bih ga volio viditi. Znači volio bih da vidim taj sporazum. Ja 
znam, dobio sam informaciju da je potpisan međutim, vjerujte mi ne radi se o 
nepovjerenju prema bilo kome od nas ovdje, ali bi bilo dobro da ono što smo 
dogovorili na Kolegiju, a to je znači da imamo taj sporazum, nakon toga imate moj 
glas. Dakle, imate moj glas, ovaj, glas poslanika i za stavljanje v... ponovno glasanje a 
naravno ja nakon toga ću povući amandman na član 57. koji sam dao. 
 
NIKOLA ŠPIRIĆ 
 
 Zahvaljujem kolegi Novakoviću. Ja vas molim dakle, ispoštovat ćemo sve da 
ko god hoće naravno, predsjednici klubova da pogledaju, nema ništa sporno. Dakle, 
kao predsjedavajući nemam pravo na odbranu(?) dakle, sporazum je ovjeren, potpisan 
i ja vas molim da damo doprinos onome o čemu smo govorili. Zahvaljujem 
Novakoviću na spremnosti da se povuku amandmani i da se glasa o zakonu.  
 Gospodin Belkić je tražio riječ, izvolite. 
 
BERIZ BELKIĆ 
 
 Ja bih zamolio i poslanike itd. da poštede Parlament i sporazuma i dogovora i 
javljanja i dojavljivanja itd. Sve što ima, neka se radi van Parlamenta, nemam ništa 
protiv preko klubova itd. ali nemojte na sjednicama opterećivati nikakvim 
sporazumima, nikakvim izvještavanjima itd. Ovo je Parlament. Ovo je Parlament 
BiH. Nema nikakvih problema, ali nemojte nas opterećivati, vi poštujte sve je uredu 
ali nemojte nas opterećivati čekanjem, javljanjem itd.  
 
NIKOLA ŠPIRIĆ 
 
 Zahvaljujem kolegi Belkiću. Molim vas nema potrebe da polemišemo. Dajte 
da damo tona da uspješno privedemo posao kraju. Pozivam kolege na malo strpljenja. 
Znam da ima nervoze za radi čekanja ali nije ništa bezpotrebno urađeno. Čekali smo 
da bi smo došli do usvajanja zakona.  
 
 Dakle, pozivam vas da na predlog kluba se izjasnimo ponovo o amandmanu 
Kolegija, dakle na predlog Kolegija da se izjasnimo o amandmanu VI gospodina 
Živkovića. 
 
 Pripremite se za glasanje. O amandmanu, naravno. Molim vas lijepo, valjda 
sam bio jasan. Ako treba još jednom ću ponoviti. 
 
 Imali smo sjednicu Proširenog kolegija, gdje su bili predsjednici klubova, gdje 
smo upozoreni da amandman koji je usvojen ne odgovara politički sporazum koji je 
postignut na nivou entitetskih parlamenata, Komisije za reformu odbrane i svih 
struktura koje su radile. Pošto je amandman predložila partija kojoj pripadam, nama 
ne pada na pamet da pravimo destrukciju na zakonu. Zato smo u Kolegiju cijenili da 
su to novi momenti jer izazivaju druge političke rasprave i mi smo spremni iz 

Kolegija da ponudimo ponovo izjašnjavanje kako bi smo došli do zakona. Valjda je 
sad jasnije. Hvala vam lijepo. Ne možemo povući amandman jer je usvojen. Tražimo 
radi novih momenata da se izjasnimo o amandmanu i ako budemo tražili poslovničke 
mogućnosti, možemo raspravljati po dana o Poslovniku. Zato vas molim da to 
izbjegnemo. Nije bitno kako ćemo se izjašnjavati.  
 
 Molim vas Filipe, ja razumijem šta hoćete reći, ali razumite i poruku Kolegija. 
Dakle, sve razumijem šta ćete mi reći.  
 

Molim vas, dakle pripremite se za glasanje. 
Glaajte sad. O amandmanu VI gospodina Milorada Živkovića. Izvolite. 

 
FILIP ANDRIĆ 
 
 Zahvaljujem gospodine predsjedatelju, ja ne znam na koju točku u Poslovniku 
se pozivate kad dajete ponovno na glasovanje amandman koji je usvojen, možda 
nekih prije dva sata ovdje. Po našem poslovniku, moguće je promijeniti kad zakon 
stupi na snagu izmjenama i dopunama zakona, ponovo to napraviti. Ja ne vidim 
poslovničke mogućnosti da se mi sad ponovo izjašnjavamo o već usvojenom 
amandmanu. 
 
NIKOLA ŠPIRIĆ 
 
 Vidite, vi ste u pravu. Zakon još nije usvojen, ali Kolegij je odlučio na ovakav 
način da ono što može predstavljati destrukciju na zakon ispravimo. Zato sam reko da 
shvatam šta hoćete reći ali je mislim, vrednije od svega da dođemo do zakona. 
 
FILIP ANDRIĆ 
 
 Onda imam nastavak. Onda tražim isto tako da se i ponovno izjasnimo o 
amandmanu HDZ-a na članak 31. i to u paketu sa ovim amandmanom. 
 
NIKOLA  ŠPIRIĆ 
 
 Nemojte, ovo je bio predlog Kolegija molim vas. Dakle, ja molim ako smo 
imali Prošireni kolegij da se izjasnimo, pripremite se molim vas nećemo više 
raspravljati. Ko hoće neka glasa, kako hoće. 
 
 Pripremite se za glasanje, ja preuzimam rizik da me sutra optužite da sam 
prekršio Poslovnik. 
 
 Pripremite se za glasanje. 
 Glasajte sad. 
 Dakle za 4, protiv 14, 4 suzdržana. 
 Nema većine, nema entitetske većine.  
 Amandman molim vas, pripremite se za glasanje. 
 Glasajte sad. 
 Za 2, protiv 15, suzdržanih 9. 
 Dakle, konstatujem da amandman VI gospodina Milorada Živkovića, nije 
usvojen i nije sastavni dio teksta zakona. 

 Nastavljamo izjašnjavanje o amandmanima.  
 Amandman X gospodina Živkovića, da li, doktor Živković, izvolite.  
 
BRANKA TODOROVIĆ 
 Nismo ni od IX 
 
NIKOLA ŠPIRIĆ 
 Da, amandman IX, pardon. 
 
MILORAD ŽIVKOVIĆ 
 
 Uvaženi predsjedavajući, sobzirom na ovakav način da se završila ova oko 
amandmana prića, i sobzirom da kako smo ćuli da je došlo do sporazuma u 
Predsjedništvu, ja postavljam pitanje samo zašto nam to nisu sinoć potpisali ako je to 
već sve dogovoreno, 
 
NIKOLA ŠPIRIĆ 
 Nemoj vraćati 
 
MILORAD ŽIVKOVIĆ 
 
 Samo postavljam to pitanje u Skupštini jer je to moglo sinoć da se potpiše, taj 
sporazum. Nije trebalo danas ovde da se mrcvarimo i da čekamo toliko 
 
NIKOLA ŠPIRIĆ 
 Bili članovi Predsjedništva na putu 
 
MILORAD ŽIVKOVIĆ 
 Ja povlačim sve amandmane koji su u vezi sa zakonom do kraja. 
 
NIKOLA ŠPIRIĆ 
 
 Zahvaljujem doktoru Živkoviću. Ima li još neko da povlači amandmane? 
Gospodin Novaković, 
 
MOMČILO NOVAKOVIĆ 
 
 Ja sam gospodo poslanici, obečao da ukoliko ovo bude sporazum ću povući 
amandman na član 57. sobzirom da je ... sporazum, ja povalčim dakle amandman na 
član 57.  
 
NIKOLA ŠPIRIĆ 
 
 Zahvaljujem kolegi Novakoviću.  

Gospodin Gligorić, 
 
TIHOMIR GLIGORIĆ 
 
 Mješoviti klub takođe povlači svoje amandmane u skladu s ovim dogovorom. 

NIKOLA ŠPIRIĆ 
 
 Zahvaljujem doktoru Gligoriću. 
 Jozo Križanović, 
 
JOZO KRIŽANOVIĆ 
 
 Mislim da bi bilo korektno da znamo o kojem se sporazumu radi, i šta taj 
sporazum tretira. Dovedeni smo u jednu situaciju glupu u kojoj cijeli dan se vrše 
nekakvi dogovori da pola Doma ne zna o čemu se radi. I zaista, ako ovako se nastavi, 
ja ne mogu učestvovati u radu ovog danas zasjedanja. Ja uopće ne znam o ćemu se 
više mi odlučujemo, 
 
NIKOLA ŠPIRIĆ 
 
 Zahvaljujem. Govorimo gospodine Križanoviću o amandmanima, 
izjašnjavamo se o amandmanima. Kolege su povukle, ko hoće da ostane na 
amandmanima ne mora da odustane, ja ne mogu uticati na to. Zahvaljujem. 
 
 Idemo dakle, idemo redom. Doktor Živković je povukao amandman IX, ne 
izjašnjava se. Doktor Živković je povukao amandman X, ne izjašnjavamo se o ovom 
amandmanu. Amandman IV na član 57. Kluba poslanika SDS Mješoviti klub je 
povučen. Je li tako? Gospodine Novakoviću, molim da pratite. Da li ste povukli 
amandman IV na član 57.? Jeste. Zahvaljujem.  
 
 Idemo amandman XVI Kluba zastupnika HDZ-Demokršćani. Je li povučen? 
Tražite da se izjasnimo o amandmanu.  
 
 Pripremite se za glasanje. 
 Glasajte sad. Član 16. Amandman XVI Klub zastupnika HDZ-Demokršćani. 
Traže da se glasanje ponovi. 
 
 Molim vas da se koncentrišete na glasanje. 
 Glasajte sad. 
 Za 13, protiv 16, 2 suzdržana.  

Nemamo većine i nemamo entitetske većine. Dakle, konstatujem da je 
amandman XVI Klub zastupnika HDZ-Demokršćani, nije prihvaćen. 
  
 Prelazimo na amandman II Momčila Novakovića, u skladu sa članom 94. stav 
3. Je li povučen? Povučen.  
 
 Idemo polako da ne bi preskočili. Zahvaljujem gospodinu Novakoviću. 
 
 Idemo amandman XII, Klub poslanika SDS-a. Je li povlačite amandman ili 
glasamo o amandmanu? Izjašnjavamo se. 

 Pripremite se za glasanje. 
 Glasajte sad. 
 Za 12, protiv 16, 3 suzdržana. 
 Konstatujem da ovaj amandman nije usvojen. 
 
 Prelazimo na amandman XII ne, ne amandman I gospođe Dušanke Majkić. Da 
li Dušanka odustaje od amandmana? 
 
DUŽANKA MAJKIĆ 
 Ne odustajem. 
 
NIKOLA  ŠPIRIĆ 
 
 Zahvaljujem. 
 Pripremite se za glasanje. 
 Glasajte sad. 
 Za 8, protiv 15, 7 suzdržanih. 
 Konstatujem da amandman I Dušanke Majkić, nije prihvaćen. 
 
 Prelazimo na amandman XIII Kluba SDS-a.  
 Pripremite se za glasanje. 
 
 Glasajte sad. 
 Za 8, 19 protiv, 4 suzdržana. 
 Konstatujem da amandman XIII Kluba SDS-a, nije usvojen. 
 
 Prelazimo na izjašnjavanje o amandmanu XIV Kluba poslanika SDS. 
 Pripremite se za glasanje. 
 
 Glasajte sad. 
 Za 11, protiv 16, 5 suzdržanih. 
 Konstatujem da ovaj amandman IV Kluba poslanika SDS-a, nije prihvaćen. 
 
 Prelazimo na izjašnjavanje o amandmanu XVII Klub zastupnika HDZ-
Demokršćani.  
 Pripremite se za glasanje. 
 
 Glasajte sad. 
 Za 10, protiv 16, 5 suzdržanih. 
 Konstatujem da ovaj amandman nije prihvaćen. 
 
 Prelazimo na izjašnjavanje o amandmanu V Klub poslanika SDS Mješoviti 
klub poslanika i poslanik PDP-a. 
 Pripremite se za glasanje. 
 
 Glasajte sad. 
 Za 8, protiv 18, 5 suzdržanih. 
 Konstatujem da amandman V nije prihvaćen. 
 
 Izjašnjavamo se, gospodin Živković je odustao od amandmana, zahvaljujem. 

 Izjašnjavamo se o amandmanu IV gospodina Mirsada Ćemana, ukoliko ne 
povlači amandman. Ma principjelno, tako. Ma ja.  
 
 Pripremite se za glasanje. 
 Glasajte sad. 
 Konstatujem, za je 7, protiv 18, 5 suzdržanih, da je amandman IV gospodina 
Mirsada Ćemana, nije prihvaćen. 
 
 Prelazimo na izjašnjavanje o amandmanu XV Kluba poslanika SDS-a. 
 Pripremite se za glasanje, a odustali, zahvaljujem kolegi Novakoviću, nećemo 
se izjašnjavati. 
 
 Gospodin Živković je odustao od amandmana XII. Amandmana XVI 
odustajete, 
 
MOMČILO NOVAKOVIĆ 
/odmaknut od mikorofona, slabo se čuje/ 
 
 Odustajem, ..... obzirom na stav ministra da je ovo oblast, praktično ne bi 
smjeli dirati. 
  
NIKOLA ŠPIRIĆ 
 
 Zahvaljujem. Vidite da  je pauza korisna.  
 Prelazimo na izjašnjavanje o amandmanu VI Klub poslanika SDS Mješoviti 
klub poslanika, poslanika PDP. Je li odustajete ili se izjašnjavamo? Izašnjavamo. 
 
 Pripremite se glasanje. 
 Glasajte sad. 
 Dakle, za 8, protiv 18, uzdržanih 6. 
 Konstatujem da amandman VI nije prihvaćen.  
  
 Zahvaljujemm kolegi Živkoviću što je odustao od amandmana XIII. 
 
 Amandman XVIII Klub zastupnika HDZ-Demokršćani.  

Pripremite se za glasanje.  
 
Glasajte sad. 
Dakle, za 8, protiv 16, 8 uzdržanih. 
Konstatujem da amandman XVIII nije prihvaćen. 
 
Amandman XIX Klub zastupnika HDZ-Demokršćani. 
Pripremite se za glasanje. 
 
Glasajte sad. 
Za 11, protiv 16, 3 uzdržana. 
Konstatujem da amandman XIX  Kluba zastupnika HDZ-Demokršćani, nije 

prihvaćen. 

Zahvaljujem kolegi Živkoviću što je odustao od amandmana XIV, XV i XVI.  
 
Izjašnjavamo se o amandmanu XVII Kluba SDS-a. 
Pripremite se za glasanje. 
 
Glasajte sad. 
Za 10, protiv 16, 5(?) uzdržanih. 
Konstatujem da amandman XVII Kluba SDS-a nije prihvaćen. 
 
Prelazimo na izjašnjavanje o amandmanu XX Kluba zastupnika HDZ-

Demokršćani. 
Pripremite se za glasanje. 
 
Glasajte sad. 
Dakle za 11, protiv 16, 5 suzdržanih. 
Konstatujem da amandman VII nije prihvaćen. 
 
Prelazimo na amandman XXI Kluba zastupnika HDZ-Demokršćani. 
Pripremite se za glasanje. 
 
Glasajte sad. 
 

BRANKA TODOROVIĆ 
 Nismo glasali, ovo je bio rezultat za amandman XX. 
 
NIKOLA ŠPIRIĆ 
 
 Pardon, ponavljamo glasanje. Dakle, izjašnjavamo se o amandmanu VII Klub 
poslanika SDS Mješoviti klub poslanika i poslanika PDP-a. 
 Gospodine Novakoviću, izvolite. 
 
MOMČILO NOVAKOVIĆ 
  
 Pa ja bih htio samo da istaknem ovaj amandman sobzirom da smomnogo puta 
u raspravi do sada u vezi sa ovom reformom usvajanja ovog zakona itd. konstatovali 
da smo mi ovim ispunili, kad se radi o reformi odbrane uslove za nesmetano 
uključenje BiH u NATO Savez. Zato sam ja i predložio, odnosno zato smo mi i 
predložili amandman koji kaže da će Predsjedništvo BiH kod zvaničnih institucija 
NATO Saveza ovu reformu verifikovati kao konačnu fazu strukturne reforme 
Oružanih snaga.  
 
 Naime, cilj mi je nas predladgača ovde bio da se ne pojavi kasnije neki novi 
uslov u vezi sa priključenjem u NATO PAKT a koji se tiče reforme odbrane. Dakle, 
to je motiv ovog amandmana i zbog toga sam htio da posebno istaknem i da upoznam 
poslanike, šta je cilj ovog amandmana. 
 
NIKOLA ŠPIRIĆ 
 
 Zahvaljujem kolegi Novakoviću. Biće uslova, mi volimo ispunjavati uslove. 
 



 22

 Pripremite se za glasanje o amandmanu VII. 
 
 Glasajte sad. 
 Za 18, protiv 15, 7 suzdržanih. 
 Nije prošao amandman VII Kluba poslanika SDS-a. 
 
 Prelazimo na izjašnjavanje o amandmanu XXI Kluba zastupnika HDZ-
Demokršćani. 
 Pripremite se za glasovanje. 
 
 Glasujte sad. Pa znamo jezike sve u našoj zemlji, što. 
 Za 8, protiv 17, 5 suzdržanih. 
 Nije prihvaćen amandman XXI. 
 
 Prelazimo na izjašnjavanje o amandmanu XXII Klub zastupnika HDZ-
Demokršćani. 
 Pripremite se za glasanje. 
 
 Glasajte sad. 
 Za 7, protiv 21, 2 suzdržana. 
 Konstatujem da amandman XXII Kluba zastupnika HDZ-Demokršćani, nije 
prihvaćen. 
 
 Dame i gospodo, time smo iscrpili izjašnjavanje o amandmanima na Prijedlog 
zakona o odbrani Bosne i Hercegovine.  
 
 Prelazimo na konačno izjašnjavanje o Zakonu u drugom čitanju 
 Pripremite se za glasanje. I, dobro bi bilo da bar neko bude protiv. 
 Glasajte sad. 
 Za 29, protiv 1, suzdržan niko. 
 Konstatujem dame i gospodo sa zadovoljstvom da smo usvojili Zakon o 
odbrani Bosne i Hercegovine u drugom čitanju i time stekli uslove da pređemo na 
drugu tačku dnevnog reda. 
 
 Dakle, druga tačka dnevnog reda je, 
 
 Ad.2. Predlog zakona o službi u Oružanim snagama BiH, u drugom 
čitanju 
 
 Ja vas molim da slijedimo dakle, ovu tehniku iz Zakona o odbrani. Pitam 
predsjednike klubova da li su se stekli uslovi da odustanu od amandmana? Je li ima 
neko da odustaje od amandmana ili ćemo ponoviti ovu tehniku 2,5 sata?  
 Doktor Živković, izvolite. 
 
MILORAD ŽIVKOVIĆ 
 
 Iz istih razloga kao jučer, odnosno kao prethodnu tačku dnevnog reda, 
odustajem od svih amandmana. 

NIKOLA ŠPIRIĆ 
 
 Zahvaljujem doktoru Živkoviću. Ima li neko još od predsjednika klubova koji 
hoće dati doprinos uštedi vremena u glasanju? Zahvaljujem.  
 
 Krećemo dakle, izjašnjavamo se o amandmanu I Klub zastupnika HDZ-
Demokršćani. 
 Pripremite se za glasanje. 
 
 Glasajte sad. 
 Konstatujem, za 11, protiv 16, 3 suzdržana, da amandman I Klub zastupnika 
HDZ-Demokršćani, nije prihvaćen.  
 
 Zahvaljujem kolegi Živkoviću što je odustao od amandmana I. 
 
 Gospodina Ćemana pozivam da odustane i da svijetao doprinos ostalim. A, 
izvolite, samo onda bolje da smo glasali nego da govorite. 
 
MIRSAD ĆEMAN 
 
 Nemojte molim vas, ja hoću da kažem. Ako se  Hrvatsko vijeće odbrane samo 
definiše kao Vojska hrvatskog naroda u BiH, ja tu ne mogu ništa, to je njihovo 
razumjevanje. Ako se Vojska RS samo definiše i samo definisala kao Vojska srpskog 
naroda u BiH, ja tu činjenicu jednostavno konstatujem. Armija Republike BiH niti se 
definisala niti se razumjevala i pokušavala je da ne funkcionira kao Vojska 
bošnjačkog naroda. Mislim, da nije uredu sada praviti kvalifikaciju, prekvalifikaciju te 
činjenice, ako smo ove druge činjenice prihvatili kao činjenice.  
 
 Zbog toga je moj amandman bio samo da se briše i naroda i time se  
 
NIKOLA ŠPIRIĆ 
 Amandman je dobar, samo hoćemo li glasati o njemu ili odustajete? 
 
MIRSAD ĆEMAN 
 Prema tome, glasajte o njemu, glasajte. 
 
NIKOLA ŠPIRIĆ 
 
 Pripremite se za glasanje. 
 Glasajte sad. 
 Izvolite, Filipe izvolite. 
 
FILIP ANDRIĆ 
 
 Zahvaljujem gospodine predsjedatelju. Ja sam vjerovao da ste vi bar precizno 
upoznati sa sporazumom, dogovorom na osnovu kojeg smo mi ovdje do sada neke 
poteze vukli, pa između njih i brisali amandman kojeg smo već usvojili. Ja dobivam 
signal, odnosno informaciju da je tim istim sporazumom dogovoreno da se u članku 6. 
iza riječi – postrojbi, i naroda stavlja zagrada, jeste, u kojoj stoji slova ubaciti riječi – 
konstitutivnih naroda Bošnjaka, Hrvata i Srba. Dalje ostaje postojeći tekst. Ja sam 

vjerovao da vi imate taj sporazum, ja ga imam ovako u rukopisu napisano. Istina, 
tuđom rukom pa slabo mogu pročitati, stoga se isprićavam zbog lošeg čitanja ali 
informacija je ta. Ukoliko je to sastavni dio sporazuma, mislim da bi ga trebali i ovdje 
ispoštivati. A ukoliko nije, onda. 
 
NIKOLA ŠPIRIĆ 

Zahvaljujem gospodinu, 
 
FILIP ANDRIĆ 
 
 To možemo napraviti koristeći članak 93. Možemo napraviti kratku pauzu pa i 
formulirati amandman. 
 
NIKOLA  ŠPIRIĆ 
 
 Zahvaljujem kolegi Andriću. Mi smo čekali sporazum, kako ne bi smo zakon 
opterečivali tim što je u sporazumu. Dakle, mi vjerujemo Predsjedništvu da je iskreno 
postiglo sporazum i nema potrebe i to je bio dogovor Proširenog kluba, inače bi se 
mogli vratiti i na prethodni zakon kad su ovi amandmani u pitanju, jer je to 
sporazumom definisano.  
 
 Ja vas molim dakle, mi smo na amandmanu I gospodina Mirsada Ćemana.  

Molim, izvolite gospođa Ruža Sopta pa Momčilo Novaković. 
 
RUŽA SOPTA 
 
 Meni je stvrno isto neugodno na ovakav način razgovarati ali evo moramo, 
nama kažu da je upravo dio sporazuma da se to ubaci u ovom članku iza, ispred 
naroda da stoji konstitutivni a da se u zagradi nabrajaju sva tri konstitutivna naroda.  
 
NIKOLA ŠPIRIĆ 
 Ovde, tu su definisani nazivi, 
 
MARTIN RAGUŽ 
 Nije to je 57, ovo je drugi član 
 
NIKOLA ŠPIRIĆ 
 Molim vas, dakle jasno je, Momo izvolite. Kolega Novaković, izvolite. 
 
MOMČILO NOVAKOVIĆ 
 
 Zahvaljujem se kolega Špiriću. Prvo bih prokomentarisao, mislim da smo 
razvili diskusiju i ne vidim razloga da ne prokomentarišem amandman gospodina 
Ćemana koji je predložen ovde a koji, za koji ne vidim dovoljno osnova. 
 
 Naime, ovdje je tačno rečeno da pješadijski pukovi ne izražavaju nasleđe, 
identitet jedinica i naroda. Dakle i jedinica i naroda, što praktično nije u sukobu ovaj, 
ono što je rekao gospodin Ćeman, da Armija Republike BiH ima pripadnike svih 
naroda. Dakle to je jedinica i ovaj, ovakva formulacija omogućuje to. Naravno neću 
da komentarišem da je i Vojska RS imala pripadnike svih naroda, a imala je dakle, a 

imala je znači i pretpostavljam i Hrvatsko vijeće obrane isto tako. Znači, mislim da je 
ova formulacija, sad ne govorim o formulaciji koju daje Klub HDZ-a, nego ova 
formulacija u zakonu obuhvata primjedbe gospodina Ćemana i nema razloga, ja mu 
sugerišem da odustane od amandmana.  
 
 A što se tiče primjedbe Kluba HDZ-a i Demohrišćana, naravno ako mi 
možemo uvažiti član 94. tačka 3. Poslovnika koji omogućuje ako postoje neki novi 
elementi amandman. Ako je ovo nov elemenat, ako je nov element i ako je tako 
dogovoreno, ja ne vidim zašto to ne bi onda mogli uvažiti, usvojiti i završiti proceduru 
sa ovim zakonom kao što smo to završili i sa prethodnim. 
 
NIKOLA ŠPIRIĆ 
 
 Molim vas, zahvaljujem kolegi Novakoviću. Dakle, sporazum je imao za cilj 
da olakša izjašnjavanje o ovim amandmanima. Zato vas molim dakle, da vjerujemo u 
taj sporazum i da sad ponovo ne otvaramo političku priću, ne pravimo pauzu i da 
ponovo ne dođemo i da završimo posao kao ćemo ga završiti. 
 
 Dakle, pripremite se za glasanje, 
 
MARTIN RAGUŽ 
 Nikola, pa bio je i supredsjedatelj tamo Gregorijan, neka on kaže 
 
NIKOLA ŠPIRIĆ 
 
 Ako će pomoći, evo objašnjenje gospodina Gregorijana ili ministra, nema 
nikakvih problema. Je li, evo, molim, dajte molim vas da se izjasnimo o amandmanu 
gospodina Ćemana.  
 
 Pripremite se za glasanje. 
 Glasajte sad. 
 Za 8, protiv 21, 2 suzdržana. 
 Nije prihvaćen amandman gospodina Mirsada Ćemana. 
 
 Zahvaljujem kolegi Živkoviću što je odustao od amandmana II i od 
amandmana III. 
 
RUŽA SOPTA 
 Molim vas lijepo, 
 
NIKOLA  ŠPIRIĆ 
 Recite 
 
RUŽA SOPTA 
 U ime Kluba HDZ-Demokršćani, tražim stanku 15 minuta.  
 
NIKOLA ŠPIRIĆ 
 Stanka 15 minuta u ime kluba, izvolite. 
 
/PAUZA/ 

 Nastavljamo sa radom. Pauza je takođe rezultirala kompromisom, što je dobro 
i sad želim ponovo da vas zamolim. Sobzirom da je sada pozivom na nove okolnosti 
definisan jedan amandman u kojem se nadam postignut dogovor, ja ponovo molim da 
dakle, postoji mogućnost da se i dalje redoslijedom izjašnjavamo o amandmanima čija 
je sudbina kao i prethodnih. Dakle, sat vremena ćemo glasati sa najmanje šanse da 
bilo koji amandman prođe.  
 
 Ja pozivam da odustanemo od amandmana, da se izjasnimo samo o ovom 
amandmanu na kojem postoji saglasnost. Slažemo li se? Filipe, 
 
FILIP ANDRIĆ 
 
 U ime Kluba HDZ-a mogu kazati ukoliko prihvaćate odnosno ukoliko bude 
prihvaćen ovaj novi amandman, pod novim okolnostima, da smo u tom slućaju 
spremni odustati od ostalih amandmana kako bi dali svoj doprinos lakšem donošenju 
zakona, a vama predsjedatelju savjetujem, nemojte toliko žuriti jer puno je napora 
uloženo u radu, pripremi ovog zakona. Vidite i sad da ulažemo i nije dobro žuriti jer 
mogu se provući greške koje uistinu niko ne bi želio ovde.  
 
NIKOLA ŠPIRIĆ 
 
 Zahvaljujem, ali sam zamoljen od nekih da žurim jer moraju stići u Strazbur a 
od drugih sam zamoljen da ne žurim i evo pokušavam. Hvala vam, shvatam apsolutno 
sve su primjedbe dobronamjerne. 
 Dakle, sa tom namjerom gospodine Andrić sam i govorio, da prihvatimo ovaj 
amandman a da ostalih odustanemo.  
 

Evo dakle, stavljam ovaj amandman prvo na glasanje koji ste dobili na klupe. 
Neka, molim vas, bolje vi čitate od mene.  

 
Izjašnjavamo se o amandmanu koji se poziva na član 94. stav 3. 
Pripremite se za glasanje. Kratak je amandman. 
 
Glasajte sad. 
Za 25, protiv 5, 1 suzdržan. 
Imamo ukupnu većinu i entitetsku većinu.  
Konstatujem da je amandman I  
 

ŠEFIK DŽAFEROVIĆ 
 
 Rekao si pogrešno u stenogram, samo kaži na koji član je to, molim te. 
Razumijemo se, 
 
NIKOLA ŠPIRIĆ 
 
 Amandman Ia) u članu 6. u stavku 1 u prvom redku ispred riječi – naroda, 
dodaje se riječ – konstitutivnih a iza riječi – naroda, pod navodnicima dodaje se 
slijedeći tekst – Hrvata, Srba i Bošnjaka.  

 Konstatujem da je ovaj amandman prihvaćen. 
 
 Sada vas pozivam, kao što sam pozvao pre, da ne bismo izgubili vrijeme u 
glasanju, ko, gospodin Živković je odustao od amandmana. Gospodin Novaković je 
odustao od amandmana. Gospodin Filip Andrić je odustao od amandmana.  

Ima li neko da insistira da se izjašnjavamo o amandmanima? Nema niko. 
 
Dame i gospodo, time smo iscrpili izjašnjavanje o amandmanima. Ja vam se 

zahvaljujem što ste dali konstruktivan doprinos i prelazimo u konačnu fazu 
izjašnjavanja o zakonu u drugom čitanju. 

 
Pripremite se za glasasnje. 
Glasajte sad. 
Dakle, za 29, 2 protiv, niko uzdržan. 
Konstatujem dame i gospodo, da smo usvojili Zakon o službi Oružanim 

snagama Bosne i Hercegovine. 
 
Svima vama koji ste pokazali strpljenje i malu nervozu, zahvaljujem što ste 

dali konstruktivan doprinos da usvojimo dva bitna zakona.  
 
Ovim zaključujem sjednicu i pozivam vas da prisustvujete plenarnoj svečanoj 

sjednici u kojem ćemo otvoriti novu parlamentarnu salu. 
Pozivam gospodina Gregorijana kojem se ujedno i zahvaljujem na nesebičnom 

trudu i pomoći, kako bi smo usvojili ove zakone i ministre, da prisustvuju takođe 
otvaranju svečane sale u Parlamentu Bosne i Hercegovine, svečanom otvaranju velike 
sale, pardon. Hvala vam lijepo. 
 
 
Sjednica završila sa radom u 14:00 sati.     
  


